
					এই পাতাটির মুদ্রণ সংশোধন করা প্রয়োজন। 
এই শিলাদেবী একদিন বঙ্গের বারভূইয়ার অন্যতর ভূইয়া চাদরায় ও : কেদার রায়ের রাজধানী শ্ৰীপুর নগরীতে অধিষ্ঠাত্রী দেবীরূপে বাস করিয়া আসিতেছিলেন, কিন্তু পরিশেষে মানসিংহ কর্তৃক কেদার রায় পরাজিত হইলে, তিনি এই অষ্টভুজা দেবীমূৰ্ত্তি অম্বরে আনয়ন করিয়া স্থাপন করেন। এতদিন পৰ্য্যন্ত উহা প্রতাপাদিত্যের যশোহরেশ্বরী বলিয়াই পরিচিত ছিল, কিন্তু সম্প্রতি প্ৰসিদ্ধ ঐতিহাসিক শ্ৰীযুক্ত নিখিলনাথ রায় মহাশয় বিশেষ প্ৰমাণ সংযোগে উহা বিক্রমপুরাধিপতি চাদরায় ও কেদার রায়ের অধিষ্ঠাত্রী দেবী বলিয়া ঠিক করিয়াছেন। আমরা এখানে দেবীর বর্ণনা দিলাম। দেবী অষ্ট ভুজ, মহিষমৰ্দ্দিনী মূৰ্ত্তি। কটিদেশ হইতে পদতল পৰ্য্যন্ত । ঘাঘরায় ঢাকা, সেজন্য, নিম্নস্থ সিংহ প্ৰভৃতির মূৰ্ত্তি দেখিতে পাওয়া যায় না। আর একটি হস্তে ব্ৰাহ্মণেরা এখন ফুলের তোড়া দিয়া থাকেন, বোধ হয় পূৰ্বে ঐ হস্তে চক্র ছিল। দক্ষিণ হস্তে খড়গ, তীর ও ত্ৰিশূল; অপর হস্তে যে অস্ত্ৰ আছে, তাহা চিনিতে পারিলাম না । বোধ হয়, দেবী ঐ হস্তে বর ও অভয় দিতেছেন। পূর্বে নাকি প্রতিদিন এস্থানে একটী করিয়া নরবলি হইত, এখন তৎপরিবৰ্ত্তে ছাগ ও পর্বোপলক্ষে মহিষ বলি হইয়া থাকে। দেবী যেরূপ ভীষণা তাহার মন্দিরও তেমনি ভীষণ ; দৃঢ়প্ৰস্তর নিৰ্ম্মিত দৃঢ়প্রাচীরবদ্ধ। আমার সেই ভীষণার ভীষণমূৰ্ত্তি দৃষ্টে প্ৰাচী ইতিহাস মনে পড়িয়া গেল। একদিন যে বঙ্গদেশ বাসী বীরেন্দ্ৰ কেদার বীরত্বে ও শৌর্য্যে মোগলসম্রাটকে ব্যতিব্যস্ত করিয়া তুলিয়াছিল—তাহারি প্রতিষ্ঠিত সেই রণরঙ্গিণী দেবী আজ সুদূর রাজপুতানার নিভৃত প্রদেশে অবস্থিত ।
আমরা অম্বর হইতে যখন জয়পুরের দিকে রওয়ানা হইলাম তখন বেলা প্ৰায় শেষ হইয়াছে—চারিদিকে সন্ধ্যার স্তব্ধতা ও নীরবতা অবতীর্ণ হইবার চেষ্টা করিতেছে। সেই নিৰ্জন গিরিপথে—প্রাচীনের ধ্বংসাব- | শেষের মধ্য দিয়া গাড়ী চলিতে লাগিল,—আমার মন আর সে সমুদয় বাহ্যিক দৃশ্যের প্রতি নিয়ােজিত ছিল না—আমি ভাবিতেছিলাম—অতীতের } সেই সমৃদ্ধি-—অতীতের সেই গৌরব কাহিনী—সেই বীরত্ব—সেই মহত্ত্বআজ তাহা কোথায় ? যেদিন যায় সেদিন আর আসে না কেন ? যদি

		 এই পাতা শেষ সম্পাদিত হয়েছে ১৬:৩১টার সময়, ১ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

